
So‗ngi yillarda «raqamli iqtisodiyot» tushunchasi jamiyatimizda juda ko‗p 

marta qo‗llanilmoqda. Darhaqiqat, jahonda ko‗plab rivojlangan mamlakatlarda 

raqamli iqtisodiy ularning rivojlanish omillariga sezilarli darajada ta‘sir o‗tkazgan 

bo‗lib, unda raqamli iqtisodiyot jamiyat hayotida muhim rol o‗ynaydi. Raqamli 

iqtisodiyot tushuncha nisbatan uzoq bo‗lmagan vaqtda, 1995-yili Massachusets 

universiteti amerikalik olimi Nikolas Negroponte tomonidan aniqlab berilgan. 

Olim axborot-kommunikatsiya texnologiyalarini intensiv rivojlanishi ortidan eski 

iqtisodiyotdan yangi iqtisodiyotga o‗tishda, qanday o‗zgarishlar ro‗y berishi 

mumkinligini aytib o‗tgan. 

Raqamli iqtisodiyot – bu xo‗jalik faoliyatini yuritish bo‗lib, bunda ishlab 

chiqarish hamda xizmat ko‗rsatishdagi asosiy omil raqamlar ko‗rinshidagi 

ma‘lumotlar bo‗lib, katta hajmdagi axborotlarni qayta ishlash va shularni qayta 

ishlash natijasini analiz qilish yordamida har xil turdagi ishlab chiqarish, xizmat 

ko‗rsatish, texnologiyalar, qurilmalar, saqlash, mahsulotlarni yetkazib berishda 

oldingi tizimdan samaraliroq yechimlar tadbiq qilishdan iboratdir. Boshqacha qilib 

aytgancha, raqamli iqtisodiyot bu onlayn xizmatlar ko‗rsatish, elektron to‗lovlar 

amalga oshirish, internet savdo, kraudfanding va boshqa turdagi sohalarni raqamli 

kompyuter texnologiyalarini rivojlanishi bilan bog‗langan faoliyatdir. 

Kraudfanding esa, o‗z navbatida boshqa odamlar, yoki tashkilotlarning sa‘y-

harakatlarini qo‗llab-quvvatlash uchun odatda Internet orqali o‗z pullarini yoki 

boshqa resurslarini ixtiyoriy ravishda birlashtirgan odamlarning jamoaviy 

hamkorligi. Mablag‗ yig‗ish turli maqsadlarga xizmat qilishi mumkin – tabiiy  

ofatdan yordam berish, muxlislarni qo‗llab-quvvatlash, siyosiy kampaniyalarni 

qo‗llab-quvvatlash, boshlang‗ich kompaniyalar va kichik biznesni moliyalashtirish, 

bepul dasturiy ta‘minot yaratish, qo‗shma investitsiyalardan daromad olish va 

boshqalar. Ushbu turdagi moliyalashtirishda doimiy ifodalar ham mavjud. 

Kollektiv moliyalashtirish uchun chiqarilgan loyiha odatda startap deb ataladi. 

Mablag‗lar uchun ariza beruvchi, loyihaning vakili ta‘sischi deb ataladi. 

Asosan raqamli iqtisodiyotni rivojlanishining asosiy elementi sifatida elektron 

tijorat, Internet banking, elektron to‗lovlar, internet reklama va shu bilan birga, 

internet o‗yinlari ko‗riladi. Axborot texnologiyalarini rivojlanishi va tadbiq 

qilinishi evaziga kundalik hayotimizda juda ko‗plab qulayliklar paydo bo‗lmoqda. 

Deylik ovqatlanmoqchimiz, lekin uni tayyorlashni xohlamaymiz, muommo emas, 

Internetdan uyga ovqat yetkazib berish xizmati orqali xohlagan taomni onlayn 

buyurtma qilishimiz mumkin. Yoki do‗stimizga pul o‗tkazishimiz kerak, bunda 

ataylab bank, yoki moliya muassasalariga borishga hojat yo‗q, biz pulni mobil 

bank orqali o‗tkazishimiz mumkin. Shu kabi ko‗plab xizmat turlarini onlayn, 

smartfon, yoki kompyuter orqali amalga oshirishimiz mumkin. 

Raqamli iqtisodiyotning afzalliklari. Albatta, axborot-kommunikatsiya 

texnologiyalarining rivojlanishi, zamonaviy texnologiyalarning hayotimizga tadbiq 

etilishi har bir inson hayotida ko‗plab ijobiy imkoniyatlar berishi mumkin. 

Raqamli texnologiyalar rivojlanishi ortidan inson, unga kerakli xizmatdan tezroq 

foydalanishi, Internet orqali o‗ziga kerakli mahsulotlarni arzon sotib olish bilan 

ko‗plab pul mablag‗larini tejashi mumkin.  

Raqamli iqtisodiyotning rivojlanishini boshqa afzalliklari quyidagicha 

bo‗lishi mumkin: ishlab chiqarishda mehnat samadorligini oshishi; 

kompaniyalarning raqobatbardoshligini o‗sishi; ishlab chiqarishdagi harajatlarning 

kamayishi; yangi ish o‗rinlari yaratilinishi; yangi zamonaviy kasblar paydo 

bo‗lishi; kambag‗allikni yengish va ijtimoiy tengisizlikni yuqolishi. 

Bular raqamli iqtisodiyotning bor yo‗gi bir nechta afzalliklari xolos. Raqamli 

iqtisodiyotning rivojlanishi bizning kundalik hayotimizga ijobiy ta‘sir qiladi, oddiy 

foydalanuvchiga ko‗plab qo‗shimcha imkoniyatlar beradi va qolaversa, bozorni 

o‗sishi va rivojlanishini ta‘minlab berishi mumkin. 

Raqamli iqtisodiyot keltirib chiqarishi mumkin bo‗lgan xavflar: kiber hujum 

xavfi, shaxsiy ma‘lumotlar himoyasi bilan bog‗liq muommolar; «raqamli qullik» 

(millionlab insonlar ma‘lumotlaridan keyinchalik ularni o‗zlarini tutishini 

boshqarish uchun foydalanish); ishsizlikni oshishi, axborot texnoloiyalarini 

rivojlanishi va uni tadbiq qilinishi ortidan bir qancha sohalar va kasblar yo‗q bo‗lib 

ketishi mumkin. 

Raqamli iqtisodiyoti rivojlangan dunyo davlatlari. «Raqamli» davlatlar 

bugungi kunda Norvegiya, Shvetsiya va Shvetsariya hisoblanishadi. Raqamli 

iqtisodiyot rivojlangan 10 ta davlatlar qatoriga AQSH, Buyuk Britaniya, Daniya, 

Finlandiya, Singapur, Janubiy Koreya va Gonkong kiradi. 

Raqamli iqtisodiyotda davlatning o‗rni. Dunyo tajribasini o‗rganish natijasida 

shu narsa aniq bo‗ldiki, raqamli iqtisodiyoti rivojlangan mamlakatlarda raqamli 

iqtisodiyotda davlat (hukumat) bozor «o‗yin» qoidalarini o‗yinning barcha 

ishtirokchilari uchun belgilaydi va bunda davlatning eng muhim vazifasi sifatida 

o‗yin ishtirokchilari uchun bir xil, teng huquqli va imkoniyatli sharoit yaratib 

berish hisoblanadi. Ya‘ni, bozorda katta kompaniya bo‗ladimi, yoki kichik biznes, 

ular teng huquqli hisoblanadi. Ularga bir xil imkoniyatlar beriladi. Davlat 

qoidalarga amal qilinishi va oxir oqibatda oddiy iste‘molchi sifatli, zamonaviy 

xizmat, yoki mahsulot olishi ta‘minlanadi. Demak, raqamli iqtisodiyot rivojlanishi 

uchun davlat hamma uchun teng sharoit yaratib berishi, iloji boricha bozor 

qoidalari, qonunlar, shartnomalar shaffof bo‗lishi, qonunlar bozor talabidan kelib 

chiqqan holda (ya‘ni bozordagi rivojlanish tendensiyalarini oldindan aniqlay olishi 

va kerakli normativ hujjatlarni qabul qilishi) o‗yin ishtirokchilari uchun erkinlik 

berishi zarur. 

Raqamli iqtisodiyot O‗zbekistonda. Dunyo mamlakatlari kabi O‗zbekistonda 

ham raqamli iqtisodiyot rivojlanmoqda. Kundalik hayotimizga axborot 

texnologiyalarni tadbiq qilinishi ortidan oddiy insonlar uchun ko‗plab imkoniyatlar 

yaratilmoqda. Lekin shuni ta‘kidlash kerak-ki, O‗zbekistonda raqamli iqtisodiyot 

O‗zbekiston potensialiga nisbatan bir necha barobar sekinroq rivojlanmoda. Ya‘ni 

imkoniyat bor, kerakli resurslar mavjud lekin rivojlanish ancha sust. Bunga sabab 

sifatida raqamli iqtisodiyotni O‗zbekistonda rivojlanishini bir qancha to‗siqlarini 

ko‗rsatib o‗tish mumkin: ko‗plab sohalardagi monopoliya; Internet tezligini 

pastligi va uni sifatsizligi; axborot texnologiyalari sohasida qonununchilikning 

zamondan orqada qolganligi; fuqarolarda kompyuter savodxonligining o‗ta 

pastligi; axborot texnologiylari bo‗yicha mutaxassislarning yetishmasligi, yoki 

ularni boshqa mamlakatlarga ketib qolishi; axborot madaniyati, axborot gigiyenasi 

pastligi; axborot texnologiyalari xavfsizligi yaxshi emasligi; korxonalarda sohani 

tushunadigan mutaxassislarning kamligi, yoki (ba‘zilarida) ularning umuman 

yo‗qligi; ilm-fan va ayniqsa aniq fanlarning rivojlanishi sustligi (yoki 

rivojlanishdan to‗xtab qolganligi). 

Yuqorida keltirilgan muommolar bosqicha-bosqich, tizimli, dunyo 

tajribasidan kelib chiqib hal qilinsa, O‗zbekiston ham yuqori darajada raqamli 

iqtisodiyoti rivojlangan mamlakatlardan biri hisoblanadi albatta. 

